
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
2008 –2010 вояс вылö Коми Республикаса бюджет да вот политикалöн медшöр туйвизьяс йылысь
Коми Республикаса Правительство шуис:

1. Ошкыны 2008 –2010 вояс вылö Коми Республикаса бюджет да вот политикалысь медшöр туйвизьяс содтöдын индöм серти.

2. Коми Республикаса сьöм овмöс министерстволы, Коми Республикаса экономика сöвмöдан министерстволы, Коми Республикаса олöмö пöртысь власьт мукöд органлы, кодъяслы урчитöма лöсялана юкöнъясын (веськöдлан юкöнъясын) координируйтны да лöсьöдны удж, мыджсьыны 2008 во вылö Коми Республикаса республиканскöй бюджет бала да Коми Республикаса шöр кад кежлö финансöвöй план лöсьöдігöн 2008 – 2010 вояс вылö Коми Республикаса бюджет да вот политикалöн медшöр туйвизьяс вылö.
3. Вöзйыны Коми Республикаын меставывса асвеськöдлан органъяслы кутчысьны 2008 – 2010 вояс вылö Коми Республикаса бюджет да вот политикалöн медшöр туйвизьясö меставывса бюджет балаяс лöсьöдігöн.

4. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

Коми Республикаса Юралысь                                                       В. Торлопов

Сыктывкар

2007 вося июль 31 лун

175 №

ОШКÖМА

Коми Республикаса Правительстволöн

2007 во июль 31 лунся 175 №-а шуöмöн

(содтöд)

2008-2010 вояс вылö Коми Республикаса бюджет да вот политикалöн
МЕДШÖР ТУЙВИЗЬЯС

Коми Республикаса бюджет да вот политикалысь тайö медшöр туйвизьяссö лöсьöдöма Россия Федерацияса Президентлöн Россия Федерацияса Федеральнöй Собраниелы "2008 – 2010 воясын бюджетнöй политика йылысь" 2007 во март 9 лунся Бюджетнöй послание серти, артмöдöма  2006 – 2010 вояс вылö да 2015 во кадколастöдз Коми Республикалöн экономическöй да социальнöй сöвман туйвизьöн индöм верктуйяс, 2008 во вылö да 2010 во кадколастöдз Коми Республикаса социально-экономическöй  сöвмöмсö петкöдлан медшöр  лыдпасъяс серти да найö индöны 2008 – 2010 вояс вылö Коми Республикаса бюджет да вот политикалысь медшöр могъяс.
2004 – 2006 воясын Коми Республикаса бюджет политикалысь медшöр могъяс олöмö пöртöм кузя кывкöртöдъяс

Бюджет да вот реформаяс дырйи, а сідзжö федеративнöй йитöдъясын да меставывса асвеськöдлöмын реформаяс дырйи 2004 – 2006 воясын нуöдан бюджет да вот политика олöмö пöртöм кузя кывкöртöдъяс, позьö шуны, лöсялöны  тайö воясын пуктöм медшöр могъяслы.

Индöм кадколастын:

бурмис Коми Республикаса вот да бюджет законодательство;

Коми Республикаса республиканскöй бюджет лöсьöдсьö шöр кад кежлö водзö вылö артыштöм финансöвöй план подув вылын;

лöсьöдöма да нуöдсьöны Коми Республикаса рöскод обязательствояслöн реестръяс;

ведомственнöй торъя мога уджтасъяслысь система пыртöм тшöт весьтö паськаліс бюджет планируйтан программно-целевöй методъясöн вöдитчан юкöн;

лои вуджöма Коми Республикаса бюджетнöй системаса бюджетъяс олöмö пöртан казначейскöй система вылö;
индексируйтöма Коми Республикаса государственнöй учреждениеясса уджалысьяслысь удждонсö, кодъясöс могмöдöны сьöмöн Коми Республикаса бюджетнöй системалöн (водзö – бюджетнöй учреждениеяслöн) став тшупöда бюджет тшöт весьтö. Таысь кындзи, сэтшöм юкöнъясын, кыдзи йöзлысь дзоньвидзалун видзöм да велöдчöм, верктуя национальнöй проектъяс олöмö пöртöм отсаліс 2006 воын тайö юкöнса бюджетнöй учреждениеясын кыпöдны 2005 воын серти удждонсö 1,3 – 1,4 пöв;
чиніс 2004 во заводитчöмсянь Коми Республикаын предприятиеясса да организацияясса уджалысьяслы удждон мынтöм кузя нюжöдöм срока став уджйöзыс 40 пöв;

лои вуджöма гражданалы социальнöй отсöг адреснöя сетан системаö, лои мыйтакö вежöма кокньöдъяссö сьöм компенсацияясöн, а сідзжö унджык сикас лои государственнöй социальнöй отсöгыс;
чиніс олысь лыдыс, кодъяслöн сьöм чöжöсыс овны судзсяна сьöм колана мындаысь этшаджык,  2003 воын 18,5 %-сянь 2006 во помöдз 15,2 % -öдз;

лöсьöдöма республикалысь кыдзи инвестицияяс пыртöм вылö лöсялана регионлысь ошкана имидж;

пыртöма Коми Республикаын ичöт предпринимательстволы государствосянь отсöг сетан выль механизмъяс;
лöсьöдöма да сетсьö государствосянь уна сикас отсöг республика мутасын олысь гражданалысь оланін кузя мытшöдъяс бырöдöм могысь;

олöмö пöртсьöны Коми Республика мутасын  велöдчан, йöзлысь дзоньвидзалун видзан, агропромышленнöй комплекс, оланін стрöитан юкöнъясын верктуя национальнöй проектъяс;

водзö сöвмö Коми Республикалöн государстволы колана тöвар вайöм, удж вöчöм, услугаяс сетöм планируйтан да сы вылö заказ меститан система;

лöсьöдöма да уджалö бюджеткостса йитöдъяслöн выль система.

Сэк жö колö тöд вылö босьтны татшöм мытшöдъяс:

оз бура сöвмы Коми Республикаын инновационнöй юкöн;

уна на кольöма организацияяслöн кредиторскöй уджйöзыс, сы лыдын Коми Республикаса бюджетнöй системаö мынтысьöмъяс кузя;
ньöжйö олöмö пöртсьöны Ылі Войвыв районъясысь да накöд öткодялöм местаясысь гражданаöс вуджöдöм кузя могъяс;

абу тырвыйö сетöма муниципальнöй овмöдчöминъяслы полномочиеяс.

2008-2010 вояс вылö Коми Республикаса бюджет да вот политикалöн

медшöр мог да шöр могъяс
2008-2010 вояс вылö Коми Республикаса бюджет да вот политикалöн туйвизьыс нырччö Коми Республикаын экономика колана öдöн сöвмöдöм да йöзлысь олöм бурмöдöм вылö.

Такöд йитöдын Коми Республикаса бюджет да вот политикалöн шöр могъясöн лоöны:

1) Коми Республикаса экономика тыр-бура сöвмöдöм да бюджетнöй система сбалансируйтöм вылö условиеяс лöсьöдöм;

2) Коми Республикаса сьöм овмöсöн бура веськöдлöмöн да бюджетнöй рöскод колана ног видзöмöн Коми Республикаын бюджетнöй удж бурмöдöм.
Пуктöм могъяс олöмö пöртöм вылö Коми Республикаса олöмö пöртысь власьт органъяслы колö збыльмöдны татшöм мераяс.

Коми Республикаса республиканскöй бюджетлысь чöжöс артмöдан юкöнын шöр могъяс

2008 – 2010 воясын чöжöс артмöдан юкöнын шöр могöн лоö республикалöн экономика тыр-бура сöвмöм да вот перъян база паськöдöм подув вылын Коми Республикаса республиканскöй бюджетлысь чöжöс содтöм, та дырйи артавсьö:

1) республикалöн экономикаö инвестицияяс водзö кыскöм;

2) научно-техническöй да инновационнöй удж öддзöдöм;

3) ичöт да шöр предпринимательство сöвмöмлы отсалöм;

4) Коми Республикаса государственнöй эмбурöн эффективнöя вöдитчöм;

5) чöжöс администрируйтöмлысь эффективносьт содтöм;

6) Коми Республикаса Правительство да республика мутасын уджалысь гырысь компанияяс костын йитöд кутöм йылысь примитöм да выльöн лöсьöдöм  артмöдчöмъяс олöмö пöртöм;
7) Коми Республикаса вот законодательство бурмöдöм;

8) Коми Республикаса республиканскöй бюджетö вот мынтöм кузя вот кокньöдъяс сетöм найöс социальнöя да (либö) экономическöя быд вося донъялöм подув вылын, сы лыдын вот кокньöдъяс да инвестиционнöй вот кредитъяс медтöдчана экономическöй удж вылö содтöдын индöм лыддьöг серти медводз сетöм.
Коми Республикаса республиканскöй бюджетлöн рöскод юкöнын медшöр верктуйяс
Коми Республикаса Правительствоöн нуöдан бюджетнöй политика веськöдöма бюджетнöй услугаяслысь качество да позянлун кыпöдöм вылö, региональнöй сьöмöн бура веськöдлöм вылö,  веськöдлöмын медбур методъяс пыртöм вылö, сы лыдын бюджетируйтан принципъяс вылö, мый веськöдöма результат шедöдöм вылö.
Бюджетнöй политика рöскод юкöнын 2008 – 2010 воясын кутас пöртсьыны олöмö татшöм медшöр туйвизьясöд:

1. Коми Республикаса республиканскöй бюджетлысь рöскод обязательствояс öнія финансöвöй воын да шöр кадся перспективаын могмöдöм.

Коми Республикаса шöр кад кежлö финансöвöй план подув  серти Коми Республикаса республиканскöй бюджет да Коми Республикаса медицинскöя быть страхуйтан фонд бюджет балаяс лöсьöдöмыс  сетас позянлун Коми Республикаса бюджетнöй системалы дыр кад кежлö лоны вежласьтöмöн да зумыдöн. Сьöм планируйтан выль пöрадок кутас артмыны Коми Республикаса рöскод кузя обязательствояс öнія кадся вылö (кыв шутöг вештöмöн) да примитöм обязательствояс вылö юкöмöн (республиканскöй бюджетлöн чöжöс коляс мында да сылысь дефицит финансируйтан источникъяс мында вештöмöн).
Инвестиционнöй удж юкöнын, мый вöчсьö капитальнöй вложениеяс формаын, медшöр документöн, мый регламентируйтö государственнöй заказ вöчысь да пöдрадчик костын йитöдъяссö, лоö государственнöй контракт, мый кырымалöны конкурс подув вылын инвестиционнöй проект олöмö пöртан став кадколаст кежлö, кöні стöча лоö пасйöма объектсö эштöдöм кузя подрадчиклысь могъяссö да Коми Республикаса олöмö пöртысь власьт органъяслысь сьöмöн могмöдöм кузя могъяссö. Та дырйи государственнöй капитальнöй вложениеяс медводз мöдöдсьöны федеральнöй адреснöй инвестиционнöй уджтасъясö, республиканскöй да ведомственнöй торъя мога уджтасъясö пыртöм объектъяс инвестируйтöм вылö, а сідзжö стрöитан пускöвöй объектъяс да ыджыд дасьлуна стрöитан объектъяс помалöм вылö.
Торъя нин колö збыльмöдны Коми Республика мутасын медтöдчана национальнöй проектъяс велöдчан, йöзлысь дзоньвидзалун видзан, оланін стрöитан да видз-му овмöс юкöнъясын, сы лыдын найöс олöмö пöртöм кузя рöскод сьöмöн могмöдöмын Коми Республикаса республиканскöй бюджет да меставывса бюджетъяс тшöт весьтö.

2. Бюджетса рöскодлысь эффективносьт содтöм, бюджет планируйтан программно-целевöй методъяс водзö вылö сöвмöдöм да бюджетнöй уджö бюджет планируйтан методъяс пыртöм, мый веськöдöма результат шедöдöм вылö.
Государстволы колана тöварлысь, уджъяслысь да услугаяслысь система бурмöдöм, сы лыдын аукцион серти вузасьöм нуöдöмöн заказъяс меститöм, юöртан технологияясöн вöдитчöм кутасны отсавны содтыны Коми Республикаса республиканскöй бюджетса сьöм рöскодуйтöмлысь эффективносьт да восьсалун.

Ведомственнöй торъя мога уджтасъяслысь система паськöдöмыс да найöс финансируйтöм вылö Коми Республикаса республиканскöй бюджетын рöскод пай содтöмыс сетас позянлун бурджыка видзны бюджетса сьöм.

Коми Республикаса государственнöй учреждениеяслысь удж бурмöдöм могысь (водзö – бюджетнöй учреждениеяс) лоö нуöдöма бюджетнöй учреждениеясын инвентаризация, артмöдöма бюджетнöй учреждениеяслöн уджын медшöр лыдпасъяслысь юöртан база, мый серти арталöма лöсьöдны тайö учреждениеяслысь удж бурмöдöм кузя вöзйöмъяс.
Ведомственнöй тшупöдын лоö лöсьöдöма лыдпасъяслысь система, мый сетас позянлун донъявны бюджетнöй учреждениеяслысь уджсö да сетны бурджык бюджетнöй услугаяс. Пансяс бюджетнöй учреждениеяссö негосударственнöйö, сы лыдын автономнöй некоммерческöй учреждениеясö, вуджöдöм кузя удж, социальнöй услугаясöн могмöдан сійö юкöнъясын, кöні тайö вермас ёна ышöдны бурмöдны учреждениеяслысь уджсö.

3. Удждон мынтан система бурмöдöм, оланпасöн урчитöм социальнöй гарантияяс кыв шутöг олöмö пöртöм подув вылын йöзлысь олöм бурмöдöм.
Бюджетнöй юкöнын уджалысьяслы удждон мынтан система вежöм могысь колö вуджны Бюджетнöй юкöнын уджалысьяслы удждон мынтöм кузя öтувъя тарифнöй сеткасянь уджысь мынтысян отраслевöй система вылö. 2008 воын артыштöма пыртны юкöнъяс серти удждон мынтан системасö республикаса велöдан учреждениеясын, 2009 – 2010 воясын – йöзлысь дзоньвидзалун видзан, социальнöй отсöг сетан, культура, мортöс ёнмöдан да спорт учреждениеясын. Удждон мынтан выль система пыртöмыс сетас позянлун кыскыны бюджетнöй юкöнö квалифицируйтöм кадръясöс, содтас налысь удждон да ышöдас специалистъясöс бура уджалöм вылö.

Коми Республика мутасын олысь Россия Федерацияса гражданалöн торъя категориялы вöзйöм  социальнöй отсöгыс сетас позянлун бурмöдны налысь олöм. Торъя ыджыд тöдчанлун колö сетны чужысь челядь лыд содöмлы, уна челядя семьяяслы да челядьöс быдтыны босьтысь семьяяслы  отсöг сетöм кузя юалöмъяслы.
4. Коми Республикаса республиканскöй бюджет тшöт весьтö государствосянь отсöг.

Республикалöн экономикаö инвестицияяс содтöм могысь колö водзö  сетны инвестиционнöй удж нуöдысь субъектъяслы государствосянь отсöг инвестиционнöй политикалöн уна пöлöс инструмент пыр  да лöсьöдны медся перспективнöй инвестиционнöй проектъяслы государствосянь отсöг сетан выль формаяс да методъяс.

Медым öддзöдны инновационнöй удж, мый лоö экономика сöвмöдан факторъясысь öтиöн, колö урчитны научнöй да инновационнöй уджын государствосянь отсöглысь медся тöдчана формаяс да мераяс, лöсьöдны лöсялана нормативнöй правовöй актъяс.

Агропромышленнöй юкöнын колö вöчны государствосянь отсöг сетан мераяс адреснöйöн да позянаöн, пыртны сылысь выль формаяс. Торйöн  колö отсавны овмöс нуöдан ичöт формаяс сöвмöдöмын, видз-му овмöс организацияяслы отсавны бöрйыны отсöг сетан медбур туйвизьяс, пыртны öнія кадся технологияяс, лöсьöдны видз-му овмöс прöдукция вöчöм да переработайтöм вылö инфраструктура, паськöдны  гражданалöн аспом подсобнöй овмöсъясысь да крестьяналöн (фермеръяслöн) овмöсъясысь сырьё ньöбысь организацияяс тшöт весьтö переработайтысь организацияяслысь сырьевöй зона, водзö сöвмöдны кредитование, сы лыдын му кузя ипотека, да мукöд механизм, мый ышöдö гражданаöс лоны активнöйöн да бурмöдны сиктын олöм.
Ичöт предпринимательстволы государствосянь отсöг сетан выль формаяс лöсьöдöм да öніясö видзöм отсаласны кольны отсöг сетан медбур формаяслы, водзö сöвмыны Коми Республикаын ичöт предпринимательство субъектъяслы.
"Россияса гражданалы – судзсяна да бур оланін" верктуя национальнöй проект олöмö пöртöм могысь водзö сöвмас оланін стрöитöм, кредитнöй ресурсъясöн могмöдöм да гражданалы оланін стрöитöм либö ньöбöм вылö субсидияяс сетöм. Тайö сетас позянлун бырöдны мытшöдъяс семьяяслы, кодъяслöн чöжöсыс торъялö, сы лыдын социальнöя дорйытöм гражданалы, том семьяяслы да бюджет юкöнса организацияясын уджалысь семьяяслы.
Государствоыс ёнджыка кутас отсавны гражданалы, кодъясöс колö вуджöдны киссьöм да аварийнöй оланінъясысь, оланін кузя мытшöдъяс бырöдöмын. Водзö кутасны сетны сьöм, медым бурджыка обустроитны му участокъяс, кутшöмъясöс индöма оланін стрöитöм вылö, кытчö пырöны ас оланін стрöитан мутасъяс, да мый вöсна бурджыка лоö видзöма öнія оланін фондсö.
Ыджыд тöдчанлун лоö сетöма оланін юкöнын небюджетнöй финансированиелöн уна сикас  формалы, кытчö пырö дыр кад кежлö ипотечнöй оланін кредит система лöсьöдöм, а сідзжö оланін стрöитöм либö ньöбöм дырйи накопительнöй схемаяс лöсьöдöм да пыртöм.

Уджсикас кузя тöдöмлун сетöм бурмöдöм да экономика юкöнъясын вылыс тшупöда квалификацияа кадръясöн могмöдöм вылö веськöдöма уджсикас кузя велöдан учреждениеяс да наын специалистъясöс дасьтан тэчас вежöм кузя удж, кыдзи корöны уджсикас да специальносьтъяс сетöм кузя республиканскöй да муниципальнöй удж рынокъяс. Тайö сетас позянлун  тöдчымöн бурджыка  видзны уджсикас кузя велöдöм вылö бюджетысь сьöм.
Кадрöвöй политикаын государствосянь отсöг сетöмын тöдчана туйвизьöн лоö веськöдлысьясöс дасьтöм, кодъяс кужасны сöвмöдны Коми Республикалöн экономикаын став юкöнса организацияяс.
5. Ылі Войвыв районъясысь да накöд öткодялан местаясысь гражданаöс мöдлаö вуджöдöмсö öддзöдöм.

Республикалöн войвыв каръясын да районъясын социально-экономическöй олöм бурмöдöм могысь колö Россия Федерация бюджетнöй системалöн став  тшупöда бюджетысь мöдöдöм сьöмнас вöдитчыны колана ногöн, медым вуджöдны Ылі Войвыв районъясысь да накöд öткодялан местаясысь гражданаöс, сы лыдын Воркута да Инта каръясысь лишалана олысьясöс.
Шöр кад кежлö артыштöмöн водзö мунас удж республика мутасын  неперспективнöй торъя олан пунктъяс тупкöм кузя да сэтысь олысьяссö мöдлаö овмöдöм кузя.

6. Государственнöй уджйöзöн эффективнöя веськöдлöмсö могмöдöм.

Колö водзö нуöдны бура мöвпыштöм политика государственнöй уджйöзöн веськöдлан юкöнын, кутчысьны Россия Федерацияса бюджетнöй кодексöн урчитöм государственнöй уджйöзлöн  да сійöс могмöдöм вылö рöскодлöн позяна мындаö.
Коми Республикаса республиканскöй бюджетысь меставывса бюджетъяслы  бюджетнöй кредитъяс кутасны сетны сöмын сэки, кор абу Коми Республикаса республиканскöй бюджет водзын водзынджык босьтöм кредитъяс да ссудаяс кузя абу нюжöдöм уджйöз. 

7. Бюджеткостса йитöдъяс водзö бурмöдöм.

Меставывса бюджетъяслы Коми Республикаса республиканскöй бюджетысь сьöм отсöг юклöмсö бурмöдöм могысь колö нуöдны меставывса бюджетъяс сбалансируйтöмлы анализ кольöм финансöвöй воын найöс олöмö пöртан кывкöртöдъяс кузя, медым ышöдны подув меставывса бюджетын чöжöс юкöн содтöм вылö.

Меставывса бюджетъяслы Коми Республикаса республиканскöй бюджетысь бюджеткостса трансфертъяс (субвенцияяс кындзи) кутасны сетсьыны сöмын меставывса асвеськöдлан лöсялана органъясöн Россия Федерацияса бюджетнöй законодательствоö, вот да öктас йылысь Россия Федерацияса законодательствоö, Коми Республикаса законодательствоö кутчысьöмöн.
Россия Федерацияса бюджетнöй кодекс серти 2008 восянь пыртсьöны Коми Республикаса республиканскöй бюджетысь муниципальнöй юкöнъяслы  бюджеткостса трансфертъяс сетан содтöд условиеяс сы серти, мыйта пайыс бюджеткостса трансфертъяслöн меставывса бюджетлöн аслас чöжöсын (бюджеткостса трансфертъяс кындзи, мый сетсьöны муниципальнöй юкöнъяслысь рöскод обязательствояс сьöмöн могмöдöм вылö, мыйяс артмöны Россия Федерацияса полномочиеяс олöмö пöртігöн, мый сетöма индöм пöрадок серти меставывса асвеськöдлан органъяслы олöмö пöртöм могысь) да (либö) содтöд отчисление нормативъяс кузя вот чöжöсын .

8. Государственнöй финансöвöй контроль нуöдöмсö бурмöдöм. Коми Республикаса республиканскöй бюджет олöмö пöртöм дырйи бюджетысь сьöмöн медшöр вöдитчысьяслöн, вöдитчысьяслöн да сьöм босьтысьяслöн кывкутöм содöм.
Бюджетса сьöмöн колана могöн да бура вöдитчыны отсалас финансöвöй контроль нуöдан система, кытчö пырö Коми Республикаса республиканскöй бюджет да меставывса бюджетъяс олöмö пöртöм бöрся водзвывса, öнія кадся да водзö вылö контроль нуöдöм, а сідзжö бюджетнöй уджын участвуйтысьясöн бюджетнöй законодательство нормаяс пыдди пуктöм бöрся  Коми Республикаса олöмö пöртысь власьт уполномочитöм органъясöн нуöдан контроль.
2008 – 2010 вояс вылö 

Коми Республикаса бюджет да вот 

политикалöн медшöр туйвизьяс дорö
СОДТÖД

Вот кокньöдъяс да инвестиционнöй вот кредитъяс сетöмöн  инвестиционнöй уджлы государствосянь отсöг медводз сетöм йылысь

 юалöмъяс видлалігöн 

медколана экономическöй удж сикас 
ЛЫДДЬÖГ
	ОКВЭД серти экономическöй удж сикаслöн код


	Экономическöй удж сикас ним

	02.01.1
	Вöр лэдзöм

	02.02.2
	Вöр лэдзан юкöнын услугаяс сетöм

	11.10.11
	Уль мусир да мусир (попутнöй) биару перйöм

	13.20.32
	Алюминия сырьё восьса ног перйöм

	13.20.7
	Титаномагниевöй сырьё перйöм да озырмöдöм

	14.40
	Сов перйöм да вöчöм

	20.10.1
	6 мм кызджык тьöс-плака вöчöм, профилируйтöмысь кындзи; кöрт туй да трамвайнöй пропитайттöм шпалъяс пуысь вöчöм

	20.10.2
	Дорöдыс либö вевдортіыс профилируйтöм тьöс-плака вöчöм; древеснöй шерсть, древеснöй мука вöчöм; технологическöй чаг либö стружки вöчöм

	20.20.1
	Клеитан фанера, пу плитаяс да панельяс вöчöм

	20.30
	Пуысь стрöитан конструкцияяс, кытчö пырöны чукöртан пу стрöйбаяс, да столярнöй кöлуй вöчöм

	21.11
	Целлюлоза да древеснöй масса вöчöм

	21.12
	Кабала да картон вöчöм

	21.21
	Гофрируйтöм картон, кабала да картонысь тара вöчöм

	21.22
	Кабалаысь хозяйственно-бытöвöй да санитарно-гигиеническöй кöлуй вöчöм

	23.20
	Мусир продукт вöчöм

	26.40
	Сотöм сёйысь кирпич, черепица да мукöд стрöитчан кöлуй вöчöм

	26.51
	Цемент вöчöм

	26.61
	Стрöитчöм вылö бетонысь  кöлуй вöчöм

	26.62
	Стрöитчöм вылö гипсысь кöлуй вöчöм

	26.70
	Из вундалöм, керöм да шыльöдöм

	27.42
	Алюминий вöчöм

	29.22.2
	Стрöитчöм вылö кранъяс вöчöм

	29.32.3
	Вöр овмöслы машинаяс вöчöм

	29.40.2
	Пу обработайтан оборудование вöчöм

	36.1
	Мебель вöчöм

	41
	Ва чукöртöм, весалöм да юклöм

	45.12
	Корсьысян буритчöм

	45.23.1
	Автомашина туйяс, кöрт туйяс да аэродромъясö самолёт лэбзян-пуксянінъяс стрöитöм кузя стрöитчан уджъяс нуöдöм

	45.24.3
	Ва пыдöс джудждöдан да берег зумыдмöдан удж вöчöм

	55.21
	Том йöзлы туристскöй лагеръяслöн да гöраса туристскöй базаяслöн удж

	55.22
	Кемпингъяслöн удж

	55.23.1
	Каникул кежлö челядьлы лагеръяслöн удж

	61.20.1
	Пассажирскöй пытшкöсса ва транспортлöн удж

	61.20.4
	Вöр кылöдöм кузя удж (судноясöн кыскана пурйöн кылöдтöг)

	63.21.22
	Öтув вöдитчан автомашина туйясöн вöдитчöм

	63.21.23
	Туй сооружениеясöн (посъясöн, туннельясöн, путепроводъясöн да с.в.) вöдитчöм

	65.21
	Сьöм лизинг

	65.22.2
	Заёмъяс промышленносьтлы сетöм

	70.32.1
	Оланін фондöн веськöдлöм

	73
	Наука боксянь туялöмъяс да лöсьöдöмъяс

	74.20.2
	Му пытшкöс туялан юкöнын геологоразведочнöй, геофизическöй да геохимическöй уджъяс

	85.11.2
	Санаторно-курортнöй учреждениеяслöн удж

